
Molweni nonke, 

Ngowe-4 kuNovemba, ndiyanikhuthaza nonke ukuba niye kusebenzisa ilungelo lenu
ledemokhrasi ngokubeka uphawu lwenu. Ivoti ngaye ibalulekile, waye umhlali ngamnye
unendima ekufuneka eyidlalile ekubumbeni ikamva lomasipala wethu. Hlala usazi,
unoxanduva yaye uqiqa. 

Njengokuba sisondela kwiinyanga zokugqibela zalo nyaka, njengoMasipala
waseWitzenberg sisazinzile ekugxileni ekuziseni izibophelelo zethu. Njengoko ikhona
ibhajethi entsha kamasipala, sinobumadlana, sisa izixhobo kwamanye amacala
sikwachitha imali kwiiprojekthi namaphulo aza kuphucula unikezelo lweenkonzo,
sisomeleza uluntu lwethu sikwadala imeko engcono yabahlali neendwendwe zethu. 
Ndikwacela wonke umntu ukuba aqhubeke nokusebenzisa izixhobo zamanzi ethu
ngobulumko nangokunoxanduva. Iqabaza ngalinye elilondolozwa namhlanje linceda
ekukhuseleni ukunikwa kwamanzi kwangomso. Ukuba namanzi luxanduva lomntu wonke,
yaye isenzo esincinane sekhaya, ishishini nondwendwe ngalunye sinokwenza umahluko
obalulekileyo.

Ezi nyanga zizayo zikweza noluhlu lwemisitho nezenzo ezinika umdla ezijonge ukuqhayisa
ngeedolophu zethu ezintle, sixhasa amashishini endawo sikwakhulisa ezotyelelo kwingingqi
yaseWitzenberg jikelele. Ndikhuthaza abahlali neendwende ukuba bazibandakanye, baye kule
misitho kwaye baxhase le ndawo ngalo lonke ixesha bekwazi ukukwenza oko. Ngokuxhasa
amashishini, iindawo zokhenketho, amafama, amagcisa, abarhwebi nabaququzeleli bemisitho
bale ndawo, sinegalele elingqalileyo kuqeqesho lwendawo yethu kunye nokuzinza koluntu
lwethu.

Njengokuba sisiya ngasekuvaleni omnye unyaka oxakekileyo, ndingathanda ukubulela
abahlali, amashishini, imibutho yoluntu, abatyeleli nabasebenzi bakamasipala wethu
ngenkxaso, intsebenziswano nokuzinikela kwenu okuqhubekayo kwiWitzenberg.
Masiqhubeke nokusebenza kunye ngoxanduva, ukuzingca nokuba nethemba, sakhe
umasipala esinokuzingca sonke ngokumbiza ikhaya lethu.

Anikezelwe ngokusesikweni amabala entenetya aseBella Vista: Asanda
kunikezelwa ngokusesikweni amabala entenetya amatsha asanda kwakhiwa
eBella Vista, enikezelwa nguMphathiswa weMicimbi yeNkcubeko nezeMidlalo

eNtshona Koloni, uRicardo Mackenzie, enikezela kuSodolophu woMasipala
waseWitzenberg, uKhansila Trevor Abrahams kunye noluntu. Le projekthi

yenzeke ngenxa yenkxasomali yamaR957 227,63 esuka kuRhulumente
weNtshona Koloni, yaye incede abahlali bakwaWadi 4 no6. Esi sibonelelo

sitsha sinika abantu abatsha kunye noluntu ngokubanzi indawo ebekelwe
ukuba bayisebenzise ukuthatha inxaxheba kwezemidlalo, baphuhlise iitalente

zabo kwaye bonwabele izenzo zolonwabo ezisempilweni. 

